
Żewġ ġabriet ġodda ta’ poeżiji: Kumment kritiku ta’ Alfred Palma

na f’atmosfera sabiħa ta’ 
familja fejn fi ttixna, skoprej-
na u dħaqna fl imkien biex sa 
fl -aħħar minn dan il-proċess 
metikoluż u ta’ ħsieb fejn trid 
tikkunsidra kollox, ġbarna 
l-karattri ta’ kulħadd fi  ktieb 
wieħed. Kulħadd ta milli seta’ 
joffri u ġejna bżonn il-kwali-
tajiet uniċi ta’ kulħadd.

Dan il-fatt li ħadmu fi  
grupp u l-kollaborazzjoni sa-
biħa ta’ bejniethom ġie mfi ss-
er ukoll minn awturi oħrajn. 
Daniel Pavia Livori qalilna, 
“Għalija kienet esperjen-
za unika fejn kelli naħdem 
fuq proġett għal qalbi ma’ 
nies differenti. Għamilna 
ħbieb ġodda u tgħallimna 
ħafna minn xulxin. Waqt li 
kien hemm mumenti fejn 
ma qbilniex, dejjem wasalna 
f’konklużjoni għall-ġid ta’ 
kulħadd u tal-ktieb tagħna.” 

Doreen Turner Bilocca 
spjegat kif din il-kollabo-
razzjoni waslet biex il-ħol-
ma tagħha (u nista’ nesten-
di li tagħhom bħala awturi 
saret realtà). Tgħidilna hekk: 
“Din l-esperjenza għenitni 
immens biex il-ħolma tiegħi 
li nibda nikteb issir realtà. 
Tgħallimt ħafna. Barra minn 
hekk, apparti li sirt naf lil 
Bertram Portelli, li huwa l-
moħħ wara din l-antoloġi-
ja, ħdimt ma’ ħames awturi 

oħra li l-għajnuna tagħhom 
kienet imprezzabbli wkoll. 
Nemmen li fl imkien ħloqna 
komunità żgħira ta’ kittieba 
ġodda u li ħa nibqgħu nkunu 
ta’ spalla għal xulxin fi l-fu-
tur.”

Sonic J Aquilina, li huwa 
wkoll l-awtur tal-ktiem 
“Meta Nemmem il-Musbieħ” 
tkellem magħna pjuttost fi t-
tul dwar l-esperjenza tiegħu 
u tal-grupp. 

“Imma llum Differenti 
huwa frott ta’ esperiment in-
dimentikabbli b’suċċess. Din 
l-avventura bdiet permezz ta’ 
seminar tal-kitba għall-kittie-
ba emerġenti taħt it-tmexx-
ija ta’ Bertram Portelli, fejn 
sa mill-ewwel tokki tal-ar-
loġġ ta’dan is-seminar wera 
l-kapaċità enormi tiegħu 
fi t-trawwim u t-tgħallim 
tal-kitba.

Kien esperiment li fi l-
waqt li fi h ħadt gost u tgħal-
limt ħafna, lili immaturani 
wkoll fejn tidħol kitba għax 
fejn issoltu kitbiet tiegħi 
naqsamhom biss mal-editur 
u f’każ ta’ kitbiet imxerrda 
fuq il-midja soċjali nkun jien 
stess l-editur tagħhom, din 
id-darba ridt nkun preparat 
għal suġġerimenti u kriti-
ka minand grupp ta’ kittie-
ba oħra li magħhom għext 
din il-miġja. Infatti waħda 

minn novelli tiegħi f’din 
l-antoloġija oriġinarjament 
ma kinitx pjanata li tkun 
hemm. Però fuq suġġer-
iment kemm tal-kittieba 
kollegi tiegħi u anke ta’ Ber-
tram ġiet impoġġija fi l-ktieb 
minfl ok in-novella bl-isem 
ta’ Il-Pastizzerija tan-Nitti-
nien. Dan sar għax inħass li 
din in-novella kienet daqs-
xejn espliċita żżejjed għal 
mal-kumplament tal-ktieb. 
U kien hemm fejn ħassejt li 
l-maturità tiegħi fi l-kitba qed 
tieħu xej ra oħra għax minfl ok 
issupperv jajt, ħadt l-kritika 
b’mod pożittiv u ktibt novel-
la oħra aktar addattata.

Bis-saħħa ta’ din l-an-
toloġija Portelli irnexxielu 
joħloq familja. Familja li 
mhux biss sibna lil xulxin 
waqt il-ħinijiet tas-seminars 
mma wkoll sibna iċ-ċans 
li noħorġu, nidħku u nieh-
du gost fl imkien. Saħansi-
tra anke konna hemm għal 
xulxin meta xi ħadd minnha 
kien għaddej minn mumen-
ti daqsxejn koroh. Ma nistax 
ma nsemmix ukoll is-sehem 
ferm important ta’ Cleve 
Zammit mill-Exco Board-
game Club Malta li permezz 
tal-logħob organizzat min-
nu waqt is-seminars stajna 
ninaqdu aktar. Din l-għaqda 
dehret ukoll anke f’attivitaji-

et personali. Eżempji ta’ dawn 
kienu t-tnedija tar-rumanz 
tiegħi Meta Nemnem il-Mus-
bieħ, kif ukoll l-attendenza 
tal-istess sħabi fi  produzzjoni 
teatrali mtellgħa mill-kump-
anija li mmexxi jien.

It-tliet novelli li jien 
poġġejt f’din l-antoloġija jġi-
bu l-isem ta’ Psikożi, Il-Q u 
Mitejn. Il-Q titratta is-suġġett 
tal-vjolenza domestika u l-ef-
fett li tista’ tħalli u nħoss li 
mit-tliet novelli hija l-aktar 
waħda qawwija. Mitejn hija 
propju dik in-novella li sem-
mejt fi l-bidu li daħlet fl ok no-
vella oħra. Mitejn hija l-iqsar 
fost it-tlieta u hija wkoll l-ak-
tar waħda ħafi fa biex wieħed 
jaqra. Din tittratta l-bully-
ing u ir-reżiljenza tal-per-
suna biex tasal fejn tixtieq 
minkejja l-ostakli kollha li 
ssib fi l-ħajja. Mbad wieħed 
jsib in-novella Psikożi, li 
jkolli nammetti li hija il-fa-
vorita tiegħi minħabba żewġ 
fatturi. Il-fatt li l-psikożi ġie-
li ltqajt magħha fi x-xogħol 
tiegħi u anke ħabba l-fatt li 
biex wasalt ktibt din in-no-
vella għamilt naqra riċerka 
sew. L-idea ta’ din in-novella 
ġiet wara taħriġ li jien kont 
ħadt dwar is-saħħa men-
tali fejn parti minn dan it-
taħriġ kien jinkludi propju 
il-Psikożi. Din in-novella 

nista’ ngħid li jekk xejn lil-
na l-awturi ta’ dan il-ktieb 
iġġibilna memor ji ħelwin u 
anke tbissima b’mod speċjali 
meta nsemmu l-isem ta’ waħ-
da mill-karattri tagħha. Mma 
din il-memorja jkun aħjar li 
nżommha bejni u bejn il-kit-
tieba.

Jekk dawn il-kelmtejn 
tiegħi interessawk mela jien 
nissuġġerilek biex tixtri din 
l-antoloġija għax nassigurak 
li dak li ħa taqra fi ha huwa 
ta’ ħafna aktar interess minn 
dak li ktibtilkom hawn. 
U jekk int ma interessakx 
daqshekk dak li ktibt issa 
xorta nissuġġerilek tixtrih u 
taqrah għax nassigurak li ħa 
tkun qed titpaxxa b’kitbiet 
differenti u ta’ materja tajba 
ħafna mill-Antoloġisti. Is-sitt 
kittieba oriġinati mis-semi-
nars ta’ Bertram Portelli.”

UŅĹĩluǇģŅĹi 

Dawn in-novelli tabilħaqq 
iwaħħdu l-immaġinazzjo-
ni friska taż-żgħożija mas-
sengħa tal-kitba li toħloq 
Malti mirqum u l-ideat 
ispirati minn temi kurrenti 
mal-profondità u r-rifl ess-
joni. L-akbar sfi da ta’ dawn 
l-awturi kienet ċertament 
il-konċiżjoni u għarfu jagħm-
lu dan tajjeb ferm.

Isem Dr Karmenu Mallia huwa marbut intrin-
sikament mal-Letteratura Maltija bi stil għalkol-

lox tiegħu. Huwa essenzjalment poeta, 
awtur u fuq kollox rappreżentant ew-
lieni tal-Esperanto f’pajjiżna. Wara li 
dan l-aħħar ħareġ numru ta’ rumanzi 
b’għeruq storiċi u pubblikazzjoniji-
et oħra, issa għandna f’idejna żewġ 
kotba oħra mill-isbaħ mingħandu: 
it- tnejn imsejsin fuq l-istil ta’ poeżi-
ja li għal darb’oħra hija fl -istil uniku 
tiegħu. Żabbarija t-Tut, l-ewwel ġabra, 
kif jixhed l-isem, hija mawra lapi-
darja fi  wħud mill-ġrajjiet li jniżżlu 
Ħaż-Żabbar fl -istorja ta’ pajjiżna. Mall-
ia jqassam ġrajjietu, b’ritmu poetiku 
mill-isbaħ fuq: Beltna (Ħaż-Żabbar), 
Tal-Grazzja (Festa), Il-Kunsill Ċiviku 
(li tant ħadem fi h u għalih) u ma jistax 
jonqos Il-Vulcan (it-traġedja li seħħet 
f’Ħaż-Żabbar f’Ottubru 1975). Kull 
poeżija hija innu mill-qalb lejn dak kollu li jgħan-
nu l-versi, imżejnin b’għadd ta’ ritratti bil-kulur, li 

jagħmlu dan il-ktieb sabiħ wieħed ta’ min jgħożżu, 
partikolarment iż-Żabbarin.

Fit-tieni ġabra: Ilħna Barranin niltaqgħu 
ma’ Mallia t-traduttur. Huwa jħuf letterarja-

ment mad-dinja u, mill-Esperanto, huwa jaqleb 
għall-Malti wħud mill-isbaħ poeżiji li jien qatt 

qrajt. Kollha saħħruni, iżda dawn ak-
tar u aktar: minn Franza, Labirint, ta’ 
Henri Michaux, Il-Maħbuba ta’ Paul 
Eluard; Italja: Kwiet ta’ Giuseppe Na-
politano; Bulgarija: Għajnejn Sbieħ 
ta’ Venelin Mitiv; Ingilterra: Irwejjaħ 
ta’ Albert Goodheir; Ungerija: Il-Min-
sija ta’ Eva Tofalvi; Slovenja: Filgħax-
ija ta’ Ivan Minatti; Skozja: Solitudni 
ta’ J.S. Dinnoodie; u Ċina: Ħajti kollha 
ta’ Armand Su. Mallia jiftaħ il-ġabra 
bil-poeżija sabiħa tiegħu Bolero. Dan 
il-ktieb huwa mżejjen ukoll b’għadd 
ta’ disinji bojod u suwed li jikkumpli-
mentaw kull poeżija f’armonija ġen-
jali. B’dawn iż-żewġ ġabriet ġodda 
ta’ poeżija, Mallia ssiġilla ismu mhux 
biss bħala wieħed mill-aqwa poeti 
lokali iżda wkoll bħala traduttur ta’ 

stoffa u, mal-bosta kitbiet letteraji oħra tiegħu ta’ 
kull ġeneru, issokta jseddaq il-Letteratura Maltija.


